
УМОВЫ 

правядзення VIII рэспубліканскай выставы
сучаснай візуальнай творчасці 
студэнтаў устаноў вышэйшай адукацыі 
”АРТ АКАДЭМІЯ“
РАЗДЗЕЛ 1

АГУЛЬНЫЯ ПАЛАЖЭННІ
1. VIII рэспубліканская выстава сучаснай візуальнай творчасці студэнтаў устаноў вышэйшай адукацыі ”АРТ_АКАДЭМІЯ“ (далей – рэспубліканская выстава) праводзіцца ў мэтах удасканальвання работы па мастацка-эстэтычнаму выхаванню студэнцкай моладзі, захавання беларускіх нацыянальных традыцый, прапаганды сучасных напрамкаў і лепшых узораў мастацкай творчасці, падтрымкі маладзёжных творчых ініцыятыў. 

2. Аснова выставы – манахромная экспазіцыя. 
Тэма-дэвіз VIII рэспубліканскай выставы – ”Фіялетавы. Спакуса незвычайнасцю“.

РАЗДЗЕЛ 2

АРГАНІЗАТАРЫ РЭСПУБЛІКАНСКАЙ ВЫСТАВЫ

3. Арганізатарамі рэспубліканскай выставы з’яўляюцца Міністэрства адукацыі Рэспублікі Беларусь і Установа адукацыі ”Нацыянальны цэнтр мастацкай творчасці дзяцей і моладзі“ Міністэрства адукацыі Рэспублікі Беларусь. 

РАЗДЗЕЛ 3

УДЗЕЛЬНІКІ РЭСПУБЛІКАНСКАЙ ВЫСТАВЫ

4. У рэспубліканскай выставе прымаюць удзел асобныя аўтары і творчыя студэнцкія калектывы, аматарскія аб’яднанні, кіна-, відэастудыі, студыі, фатаграфіі, дызайну, дэкаратыўна-прыкладной і выяўленчай творчасці, тэатры моды ўстаноў вышэйшай адукацыі.
РАЗДЗЕЛ 4

ПАРАДАК ПРАВЯДЗЕННЯ І ЗМЕСТ РЭСПУБЛІКАНСКАЙ ВЫСТАВЫ

5. Рэспубліканская выстава праводзіцца ў сакавіку-чэрвені 2015 года ў два этапы.

6. Першы этап рэспубліканскай выставы праводзіцца ў сакавіку – красавіку 2015 года. Арганізацыю і правядзенне дадзенага этапу забяспечваюць кіраўнікі ўстаноў вышэйшай адукацыі.

7. На першым этапе рэспубліканскай выставы фарміруюцца тэматычныя экспазіцыі з удзелам творчых калектівыў і асобных аўтараў адной установы вышэйшай адукацыі або рэгіянальнай выставы з удзелам творчых калектываў і асобных аўтараў устаноў вышэйшай адукацыі абласцей і г.Мінска.

8. Справаздачныя матэрыялы па выніках правядзення выстаў у рэгіёнах рэспублікі (фота-, відэаматэрыялы, сцэнарыі правядзення мерапрыемстваў у рамках выстаў, інфармацыйныя матэрыялы ў СМІ) накіроўваюцца арганізатарам рэспубліканскай выставы да 30 красавіка 2015 года на адрас электроннай пошты artviva@tut.by (з паметкай ”АРТ_АКАДЭМІЯ“).

9. Па выніках правядзення рэгіянальных выстаў лепшыя работы накіроўваюцца да ўдзелу ў рэспубліканскай выставе.

10. Да ўдзелу ў рэспубліканскай выставе прымаюцца работы калектыўнага і індывідуальнага выканання, якія выраблены ў розных відах і тэхніках выяўленчай і дэкаратыўна-прыкладной творчасці: жывапіс, графіка, скульптура, кераміка, мастацкая апрацоўка дрэва, роспіс па шкле, вырабы са скуры, роспіс па тканіне, бацік, бісерапляценне, мастацкая вышыўка, габелен, ткацтва, калекцыі мадэляў адзення, папяровая пластыка; напрамках сучаснай дыгітальнай творчасці: камп’ютэрны дызайн, фота- і відэаарт. 

11. У рамках рэспубліканскай выставы прадугледжваецца ўдзел творчых аб’яднанняў студэнтаў і асобных аўтараў з інтэрактыўнымі дэманстрацыямі, інсталяцыямі і перформансамі.

12. На рэспубліканскую выставу прадстаўляецца не больш за 7 работ ад кожнай навучальнай установы ў адпаведнасці з патрабаваннямі да афармлення (дадатак). Фотаработы дасылаюцца ў друкаваным выглядзе і на электронных носьбітах. 

13. Работы на рэспубліканскую выставу прымаюцца ад прадстаўнікоў устаноў вышэйшай адукацыі да 30 красавіка 2015 года.
14. Другі этап рэспубліканскай выставы праводзіцца ў маі – чэрвені 2015 года ў Мастацкай галерэі ”Універсітэт культуры“ па адрасе: г.Мінск, пл. Кастрычніцкая, 1. 

15. У рамках рэспубліканскай выставы плануецца правядзенне шэрагу мерапрыемстваў: 

урачыстае адкрыццё выставы;
работа экспазіцыі ў інтэрактыўным рэжыме з правядзеннем інсталяцый, дэманстрацый мадэляў адзення, творчых заняткаў; 

падвядзенне вынікаў выставы, узнагароджванне пераможцаў і ўдзельнікаў.
16. Работы рэспубліканскай выставы вяртаюцца ў тэрмін не пазней аднаго месяца пасля заканчэння выставы ў адпаведнасці з актам аб прыёмцы.

РАЗДЗЕЛ 5
ПАДВЯДЗЕННЕ ВЫНІКАЎ РЭСПУБЛІКАНСКАЙ ВЫСТАВЫ
17. Падвядзенне вынікаў рэспубліканскай выставы ажыццяўляецца экспертнай групай. Экспертная група дае адзнаку прадстаўленым творчым работам і вызначае пераможцаў у намінацыях. 
18. Дыпломам Міністэрства адукацыі Рэспублікі Беларусь узнагароджваецца ўстанова вышэйшай адукацыі за лепшую арганізацыю рэгіянальнай выставы.
19. Дыпломамі Міністэрства адукацыі Рэспублікі Беларусь ўзнагароджваюцца творчыя калектывы і асобныя аўтары – пераможцы ў намінацыях: 
”Захаванне беларускіх нацыянальных традыцый“;

”Арыгінальнае раскрыццё тэмы“;

”Канцэптуальнасць і творчае рашэнне“;

”Дызайн і крэатыўная ідэя“;

”Цэласнасць і змястоўнасць вобраза“;

”Інавацыйная тэхніка выканання“;

”Творчая індывідуальнасць“.

20. Дыпломамі Міністэрства адукацыі Рэспублікі Беларусь ўзнагароджваюцца аўтары лепшых творчых работ у асобных тэхніках выяўленчага і дэкаратыўна-прыкладнога мастацтва, напрамках сучаснай дыгітальнай і візуальнай творчасці: ”Акварэль“, ”Алей“, ”Гуаш“, ”Тэмпера“, ”Змешаная тэхніка“, ”Пластыка з паперы“, ”Роспiс па тканіне“, ”Пастэль“, ”Бацік“, ”Бісерапляценне“, ”Вязанне“, ”Вышыўка“, ”Разьба па дрэве“, ”Фітакампазіцыя“, ”Фітапано“, ”Саломапляценне“, ”Роспіс па шкле“, ”Скульптура“, ”Фота маёй Радзімы“, ”Фотанарыс“, ”Фотапартрэт“, ”Фотапейзаж“, ”Фотапогляд“, ”Фотаінсталяцыя“, ”Відэаарт“, ”Арт-аб’ект“, ”У колеры“, ”Акадэмія“, ”Эстэтыка сучаснага мастацтва“,”Глядацкія сімпатыі“.
21. Дыпломамі Установы адукацыі ”Нацыянальны цэнтр мастацкай творчасці дзяцей і моладзі“ Міністэрства адукацыі Рэспублікі Беларусь узнагароджваюцца творчыя калектывы і асобныя аўтары, якія прынялі актыўны ўдзел у рэспубліканскай выставе. 

22. Лепшыя работы будуць экспанавацца на выставе творчых дасягненняў студэнтаў у рамках Рэспубліканскага балю выпускнікоў устаноў вышэйшай адукацыі.

23. Фотаздымкі прадстаўленых работ могуць быць апублікаваны ў сродках масавай інфармацыі і ў звязаных з конкурсам рэкламных матэрыялах.

РАЗДЗЕЛ 6

ФІНАНСАВАННЕ РЭСПУБЛІКАНСКАЙ ВЫСТАВЫ

24. Фінансаванне першага этапа рэспубліканскай выставы ажыццяўляецца за кошт сродкаў устаноў вышэйшай адукацыі і іншых сродкаў не забароненых заканадаўствам.
25. Фінансаванне рэспубліканскай выставы ажыццяўляецца за кошт арганізацыйных узносаў устаноў вышэйшай адукацыі і іншых сродкаў не забароненых заканадаўствам.
РАЗДЗЕЛ 7

IНФАРМАЦЫЙНАЕ ЗАБЕСПЯЧЭННЕ РЭСПУБЛІКАНСКАЙ ВЫСТАВЫ

26. Правядзенне рэспубліканскай выставы будзе асвятляцца ў сродках массавай інфармацыі, на сайтах устаноў вышэйшай адукацыі.

27. Каардынаты арганізатараў рэспубліканскай выставы: г.Мінск, вул.Кірава, 16, тэл. (017) 226 53 76, (017) 200 63 21, e-mail: artviva@tut.by.
ДАДАТАК
Патрабаванні
да афармлення выставачных экспанатаў
1. Заяўка на ўдзел у рэспубліканскай выставе афармляецца абавязкова на беларускай мове.
2. Заяўка, зацверджанная кіраўніком установы адукацыі накіроўваецца разам з конкурснымі работамі.
3. Электронны варыянт заяўкі дасылаецца арганізатарам выставы  
e-mail: artviva@tut.by.

1. Форма заяўкі на ўдзел у рэспубліканскай выставе: 

· назва навучальнай установы; 

· назва творчага калектыву, студыі; 

· прозвішча, імя, імя па бацьку (поўныя) кіраўніка студыі, нумар кантактнага тэлефона; 

· пералік прадстаўленых работ і калекцый з указаннем прозвішча, імя, імя па бацьку (поўныя) аўтараў кожнай работы. 

2. Прафесіянальнае афармленне экспанатаў (падрамнікі, рамы).

3. Суправаджэнне экспаната этыкеткай, прыклеенай або прышытай з адваротнага боку работы, памерам 10 см х 5 см. 

Узор этыкеткі: 

	”Мірскі замак“ 

	Лучына Мікалай Пятровіч, 18 год 

	студыя ”Выява“ 

кіраўнік - Паланевіч Святлана Андрэеўна 

	БДПУ імя Максіма Танка 

	факультэт 

”Педагогікі і методыкі пачатковага навучання“



